
Հոդված 1. «Պետական տուրքի մասին» 1997 թվականի դեկտեմբերի 27-ի ՀՕ-186 օրենքի (այսուհետ՝ Օրենք) 16-րդ հոդվածում՝
1) 1-ին մասը լրացնել 43-րդ, 44-րդ, 45-րդ, 46-րդ, 47-րդ կետերով՝ հետևյալ բովանդակությամբ․

	«43․Ներառյալ 90 օրացուցային օրվա ժամկետում բջջային հեռախոսների միջազգային նույնականացուցիչների (IMEI) շտեմարանում տվյալ տարվա ընթացքում ֆիզիկական անձի (բացառությամբ` անհատ ձեռնարկատիրոջ) կողմից առաջին բջջային հեռախոսի միջազգային նույնականացուցիչի (IMEI) պետական գրանցում կամ ներառյալ 90 օրացուցային օրվա ժամկետում Եվրասիական տնտեսական միության սահմանը մաքսային օրենսդրությամբ սահմանված կարգով դեպի Հայաստանի Հանրապետություն հատած բջջային հեռախոսի միջազգային նույնականացուցիչի (IMEI) պետական գրանցում, որն արտադրված է պետական գրանցման մեկնարկի պահի օրացուցային տարվա կամ դրա նախորդ օրացուցային տարվա ընթացքում

	բազային տուրքի երեքապատիկի չափով»։

	«44․Ներառյալ 90 օրացուցային օրվա ժամկետում բջջային հեռախոսների միջազգային նույնականացուցիչների (IMEI) շտեմարանում ֆիզիկական անձի (բացառությամբ` անհատ ձեռնարկատիրոջ) կողմից առաջին բջջային հեռախոսի պետական գրանցման պահից 365 օրացուցային օրվա ընթացքում երկրորդ և յուրաքանչյուր հաջորդ բջջային հեռախոսի միջազգային նույնականացուցիչի (IMEI) պետական գրանցում, որն արտադրված է պետական գրանցման մեկնարկի պահի օրացուցային տարվա ընթացքում,

	բազային տուրքի հարյուրապատիկի չափով»։

	«45․ Ներառյալ 90 օրացուցային օրվա ժամկետում բջջային հեռախոսների միջազգային նույնականացուցիչների (IMEI) շտեմարանում ֆիզիկական անձի (բացառությամբ` անհատ ձեռնարկատիրոջ) կողմից առաջին բջջային հեռախոսի պետական գրանցման պահից 365 օրացուցային օրվա ընթացքում երկրորդ և յուրաքանչյուր հաջորդ բջջային հեռախոսի միջազգային նույնականացուցիչի (IMEI)  պետական գրանցում, որն արտադրված է պետական գրանցման մեկնարկի տարվան նախորդող օրացուցային տարվա ընթացքում,

	բազային տուրքի քսանապատիկի
չափով»։








	«46․Բջջային հեռախոսների միջազգային նույնականացուցիչների (IMEI) շտեմարանում ֆիզիկական անձի (բացառությամբ` անհատ ձեռնարկատիրոջ) կողմից պետական սահմանը դեպի Հայաստանի Հանրապետություն հատելու օրվանից կամ բջջային հեռախոսի՝ սահմանը դեպի Հայաստանի Հանրապետություն մաքսային օրենսդրությամբ սահմանված կարգով հատելու օրվանից 90 օրացուցային օր անց բջջային հեռախոսի միջազգային նույնականացուցիչի (IMEI) պետական գրանցում, որն արտադրված է պետական գրանցման մեկնարկի պահի օրացուցային տարվա կամ դրա նախորդ օրացուցային տարվա ընթացքում

	բազային տուրքի հարյուրապատիկի
չափով»։






	«47․Բջջային հեռախոսների ներմուծում և վաճառք
իրականացնող կազմակերպությունների և անհատ ձեռնարկատերերի կողմից բջջային հեռախոսների միջազգային նույնականացուցիչների (IMEI) շտեմարանում յուրաքանչյուր բջջային հեռախոսի միջազգային նույնականացուցիչի (IMEI)  պետական գրանցում, որն արտադրված է պետական գրանցման մեկնարկի պահի օրացուցային տարվա կամ դրա նախորդ օրացուցային տարվա ընթացքում

	բազային տուրքի երեքապատիկի
չափով»։


2) 2-րդ մասից հետո լրացնել լրացնել հետևյալ բովանդակությամբ՝ նոր մաս.
«Սույն հոդվածի 1-ին մասի 43-47-րդ կետերով սահմանված պետական տուրքերը գանձում և պետական բյուջե է վճարում «Էլեկտրոնային հաղորդակցության մասին» օրենքով սահմանված՝ բջջային հեռախոսների միջազգային նույնականացուցիչների (IMEI) պետական գրանցում իրականացնող ադմինիստրատորը։»:

Հոդված 2. Օրենքի 20.1-ին հոդվածի 1-ին մասի աղյուսակը լրացնել  23-րդ կետով՝ հետևյալ բովանդակությամբ.
«

	23) Բջջային հեռախոսների ներմուծման  և վաճառքի համար
	տարեկան բազային տուրքի  երկուհարյուրհիսունապատիկի   չափով



    »:


Հոդված 4. Օրենքի 32-րդ հոդվածը լրացնել 14-րդ և 15-րդ մասերով՝  հետևյալ բովանդակությամբ.
«Բջջային հեռախոսների միջազգային նույնականացուցիչների (IMEI) պետական գրանցման համար պետական տուրքի հաշվարկման և գանձման լիազորությունները պատվիրակվում են «Էլեկտրոնային հաղորդակցության մասին» օրենքով սահմանված՝ բջջային հեռախոսների միջազգային նույնականացուցիչների (IMEI) պետական գրանցում իրականացնող ադմինիստրատորին, որը սույն օրենքի 16-րդ հոդվածի 43-47-րդ կետերով սահմանված չափով գանձված պետական տուրքի գումարները պետական բյուջե է վճարում յուրաքանչյուր ամսվա համար մինչև տվյալ ամսվան հաջորդող ամսվա 10-ը ներառյալ:
Բջջային հեռախոսների միջազգային նույնականացուցիչների (IMEI) պետական գրանցման պահ է համարվում «Էլեկտրոնային հաղորդակցության մասին» օրենքով սահմանված՝ բջջային հեռախոսների միջազգային նույնականացուցիչների (IMEI) շտեմարանում գրանցումը:»։

Հոդված 5. Եզրափակիչ և անցումային դրույթներ
1. Սույն օրենքն ուժի մեջ է մտնում 2027 թվականի հունվարի 1-ից:
2. Մինչև սույն օրենքի ուժի մեջ մտնելը Հայաստանի Հանրապետություն ներմուծված և վաճառվող կամ վերջնական օգտագործողների կողմից օգտագործվող բջջային հեռախոսների միջազգային նույնականացուցիչների (IMEI) պետական  գրանցման համար պետական տուրք չի գանձվում:

